
停業又慢一步
美容院再爆疫

兩美容師一疑經同事感染 一或服務無罩客中招
香港特區政府暫未勒令美容院停

業，昨日再出現美容師確診感染新冠

病毒肺炎個案。衛生防護中心昨日公

佈香港新增37宗新冠肺炎確診個案，令累計確診個案達802宗，突破800宗大

關，另有一宗疑似個案。在昨日7宗個案無外遊記錄的個案中，有兩名確診患者

為美容師，是連續第二天有美容師染疫，其中一名確診者是銅鑼灣New Beauty

員工，另一人是Reenex旺角分店職員，與前日確診的尖沙咀分店員工曾往滑水

及行山，可能一起活動時感染。

「中箭（香港眾志）」常委羅三七（羅冠
聰），舊年8月吹雞年輕人參加暴動後，即
刻「借書遁」去美國增值自己，仲成日喺美
國唱衰香港有幾咁不堪，𠵱家美國疫情大爆
發，羅三七竟然走返香港，俾眾多網民恥笑

佢怕死，揶揄佢講到香港咁差，點解要喺「天堂」返「地
獄」。羅三七惟有面懵懵咁喺facebook出post揦返拃沙，聲
稱不嬲都話學期完結就會回港同「手足」齊上齊落喎。不過
認真討論吓，佢個學期其實未完喎，即係唔當對佢寵愛有加
嘅美國政客係「手足」啫！
同嗰啲要坐監令自己人生更精彩嘅「手足」唔同，羅三七

𠵱家喺耶魯大學讀緊碩士 ，疫情初期喺美國一直單打香港政
府抗疫措施唔夠，但當疫情殺到美國，佢又二話不說咁走返
抗疫措施唔夠嘅香港。

又話學期完先返？記得隔離呀
睇返佢嘅打臉歷程，佢上月中喺Instagram貼相，話喺耶魯
所處嘅小鎮已經進入社交隔離模式，貨架清空，商店亦都提
早關門，仲話要「珍惜不尋常的日常」。到噚日美國確診破
18萬，羅冠聰咁醒目，一早已返到香港避疫，再喺Instagram
宣佈：「耶魯留學生涯提早完結」。咦？又話珍惜當地日常
嘅。
民建聯周浩鼎亦喺facebook拍片，「溫馨慰問」羅冠聰，

又提醒佢啱啱返嚟唔好周圍走，要居家隔離，又建議羅冠聰
講下點解唔選擇留喺美國同3億人民一齊抗疫，同埋有冇同美
國副總統彭斯交代將會離開當地。網民「chong.711」針對此
事嘅評論就獲得最多讚好：「見美國奶（瀨）野（嘢），就
返香港播毒，身體好誠實。」
羅冠聰就喺facebook發長文回應話：「由始至終都講得好

清楚，我去讀書係（喺）為左（咗）更有學識地參與民主運
動，學期完結就會回港，齊上齊落。」不過睇返佢星期一喺
fb出嘅post，先話要「遙距上堂，完成埋呢個學期」，又話講
好係學期完結先回港嘅？
「Itamama Cheung」就揶揄：「貪生怕死唔緊要，唔好咁

揚吖嘛。」「Flora Cheung」就鬧得仲直接︰「掀起香港社
會暴動，佢走為上着……現在美國大暴（爆）肺炎，佢又死
返香港，作為人，你對得住地球嗎？將軍澳嘅堆填區嘅垃圾
都比你有貢獻，麻煩你自動消失吧！」「Nicky Chin」就點
明羅冠聰真實身份，「走狗嘛一定跑得快啦。」

■香港文匯報記者 杜思文

羅三七怕死溜回港
口硬話陪「手足」

黃營山頭眾多，今次大家食住「人血饅頭」紛
紛上岸做區議員，但就日日上演勾心鬥角嘅怨婦
戲碼。大埔區議會日前開醫療服務委員會，「大
埔民主聯盟」陳振哲會上質問那打素醫院行政總
監文志賢「點樣形容醫院與區議會嘅關係」，更
印咗一大疊大埔區議員同那打素公關嘅群組對話
截圖，即場派街。會後，泛暴派「熱血公民」黃
兆健揶揄「先唔講咁嘅時勢開會，對唔對得住前
線醫護先」，兼話唔同意隨意將對話印出嚟派
街，唔少網民食住花生咁話︰「篤灰大會。」

激喊護士有前科
唔知係咪大埔區醫護唔夠「黃」，或者係咪因

咩事得罪咗泛暴派區議員，2月疫情開始時，陳振
哲就同「新民主同盟」周炫瑋、「區政聯盟」文
念志、「西貢鄉民」譚爾培、「獨立」的姚躍生
到那打素醫院，逐一詢問護士個人防護用品的數
量，更與該院護士爭執，令護士落淚，病人不
安。由於此舉阻礙醫院服務，院方最後唯有報
警。
此事未了，泛暴派又嚟料。陳振哲在前日會議

上，即場派發截圖上5條訊息的複本，顯示喺群組
中有人在2月尾要求那打素「盡快安排約見」，但
未獲回應。陳振哲據此質問文志賢「係咪當區議
會係流嘅」。文志賢回應話，醫院與區議會之間
係夥伴合作嘅關係，又話張截圖冇quote（引述）
到醫院同事嘅回覆。
黃兆健事後喺facebook開post話絕不認同「黃

色區議員」派聊天記錄嘅行為，又表明立場話，
「對於有我在內的WhatsApp群組，公開流出對
話記錄，我表示我相當有保留囉。」
唔少網民就寸爆陳振哲等人「著（着）起龍袍

都唔似太子」。「Alan Mo」揶揄：「議員都叫
做有公職、有身份丫，『黃色區議員』可唔可以
正正經經做嘢，唔好再失禮香港人？炸What-
sApp？中學生食檸檬嗎？」「King Chan」話：
「以前應該都會寫封信（要）求約見，依（𠵱 ）
家每天WhatApp你當約你開會，連電郵都慳返，

copy and paste 同一個訊息就袋幾萬。」
佢仲話陳振哲毫無操守︰「以後還有誰敢和議員WhatApp

對話，原來會印來派。」「Will Long」亦道：「私人群組對
話都流出，我呼籲醫護馬上離開群組。」

網民批無同理心
可能喺自己fb儲足底氣，黃兆健仲將佢嘅抱怨帖發上大埔

facebook專頁告狀，點知俾其他泛暴派支持者鬧返轉頭。
「Edisy Chan」 話
佢：「唔show又話冇
證據，show咗遮咗重
要資料嘅對話又唔
得？」不過，亦都有
人鬧啲泛暴區議員阻
住醫護做嘢，「Vin-
nie Lam」話︰「其實
你地（哋）有無同理
心，個醫院入面做野
（嘢）做到根本無時間
開會，唔覆 What-
sApp有咩問題。」

■香港文匯報記者
杜思文

◀第八百零一宗
個案與一家位於
黃竹坑的健身室
有關。 fb圖片

▲▶截至截稿時，其
中一家有職員染疫的
美容院的fb專頁上未
有發佈停業公告。

香港文匯報訊（記者 文森）再有美容
業者確診新冠肺炎，惟特區政府仍未
強制美容院需強制停業14天，食物及

衛生局局長陳肇始昨日解釋，有關個案與
美容院關係不大，且情況與酒吧不同，而

政府前日亦已就美容院的營運發出指示，會
密切留意規例的實施情況，並就疫情發展進行

檢討，隨時可以就美容院的營運採取進一步的措
施。
陳肇始昨晚在記者會上被問及美容院再有確診個案

但卻毋須關閉時解釋，現時雖有數位美容院職員確診，而
其中一位美容院職員與另一位確診的美容院職員沒有工作上的接

觸，但曾一起滑水、行山和吃飯，故相信其感染與美容院關係不大，
情況與酒吧有所不同。
她強調，美容院是高風險場所，暫時未關閉不等於沒有風險，政府

亦一直密切關注美容院的傳染風險，並已將美容院列入可規管的表列
處所內，早前亦已發出營運指示，包括要求進入者需佩戴口罩，以及
備有消毒潔手液等。政府會密切留意規例的實施情況，並就疫情發展

進行檢討，隨時可向美容院發出進一步的營運措施。

當局不關美容院：
新確診無關工作

昨日新增的37宗確診個案，患者年齡介乎
兩歲至71歲。在7宗本地個案中，第七

百九十六宗個案與前日確診的Reenex職員
（第七百五十六宗）是同事兼朋友。兩人分別
在Reenex旺角分店及尖沙咀iSQUARE分店
任職，工作上沒有交集，但3月27日曾一起滑
水、行山及食飯，懷疑經此感染，新確診美容
師3月30日開始不適發病。
第七百九十七宗個案的33歲女患者亦是美
容師。她在銅鑼灣New Beauty工作，3月25
日最後上班，當日感到不適發燒，而她有戴口
罩，但光顧的客人並無戴口罩。她表示不認識
任何一宗確診或懷疑病人。

專家籲停按摩美容活動
衛生防護中心傳染病處主任張竹君在記者會
上表示，已要求該美容院自行展開大清洗，中
心暫未知患者是否於工作環境中受感染，正追
蹤她曾接觸的客人以及發病前行程，以調查感
染源頭。
她續說，美容等活動並非生活必需，呼籲市
民避免，應押後或者取消按摩、美容療程，以
保持社交距離，而她相信政府會監察疫情，
推出相應管制措施。
抗疫督導委員會專家顧問、中文大學呼吸
系統科講座教授許樹昌昨接受傳媒訪問時亦
表示，美容院空間相對狹小，未必空氣流
通，職員為顧客面部美容時有染疫風險，例
如顧客咳嗽或打噴嚏，飛沫跌落床單等，職
員接觸後或受感染。
第八百零一宗個案的男患者則與健身中心有
關，其妻是第七百一十九宗個案的健身教練，
於黃竹坑Gym45任職。張竹君表示女教練目
前在檢疫中心，疑亦受感染。有指該新增患者
是薄扶林健身中心F45的老闆。
第七百六十九宗個案的39歲男子的感染源
頭不明。他3月下旬曾到訪銅鑼灣、油麻地多

間酒吧，另有一名確診者則為長沙灣昌隆工業
大廈集體感染群組患者的家人。
早前到尖沙咀RED MR卡拉OK唱K的7
人全部確診，其中6人報稱到過新世界旗下
K11 Musea商場。張竹君表示，中心仍進行
追蹤，部分群組成員在K11 Musea的G011
號舖工作，但至少一人不是該處員工。K11網
頁則顯示上址是名店Saint Laurent。
網上有傳言稱K11 Musea多名店員確診，
涉及數間店舖，K11發言人昨日澄清，商場並
沒有出現新冠肺炎爆發情況，而日前接獲一個
地下租戶通知，其員
工初步確診感染。
相關店舖已即
時暫停營業
並徹底清
毒 ， 該
店所有
員 工

正接受隔離。商場已為館內外所有公用設施和
地方及洗手間作深層清潔及消毒，至今沒有其
他員工確診，亦未接獲其他租戶通知有員工確
診。另外，中心代第七百五十七宗個案的40

日大男嬰的父母澄清，並未為男嬰舉
辦滿月酒，只是有朋友3月

22日探望嬰兒。

◆第八百零一宗
該名男患者則與健身中心
有關，其妻是第七百一十
九宗個案的健身教練，於
黃竹坑Gym45任職。女
教練目前在檢疫中心，疑
亦受感染。有指該新增患
者是薄扶林健身中心F45
的老闆

◆第七百九十七宗
33歲美容師。她在銅鑼灣
New Beauty 工作，3月
25日最後上班，當日感到
不適發燒，而她有戴口
罩，但光顧的客人並無戴
口罩

◆第七百九十六宗
與前日確診的Reenex職
員（第七百五十六宗）是
同事兼朋友。兩人分別在
Reenex旺角分店及尖沙咀
iSQUARE分店任職，工作
上沒有交集，但3月27日
曾一起滑水、行山及食
飯，懷疑經此感染

■有人散播區議員同那打素公關嘅
群組對話截圖。 fb圖片

上門收檢疫樣本
香港文匯報訊（記者 文森）衛生署
在新型冠狀病毒肺炎疫情下多次擴大
「加強化驗室監測計劃」，為有感染風
險者進行病毒檢測，但部分合資格者因
為受強制檢疫不能外出，提交深喉唾液
樣本有困難。數碼港創業學會旗下的兩
間 初 創 企 業 GoGo Tech Limited
（GOGOVAN） 和 HK PICK-UP
LIMITED（Pickupp）今日開始會提供
上門收取樣本速遞服務，每次收費為
100元。
新型冠狀病毒肺炎疫情在全球大流
行，衛生署早前進一步擴大「加強化驗
室監測計劃」至所有涵蓋在《外國地區
到港人士強制檢疫規例》（第599E
章）下抵港而沒有出現病徵人士，參加
者除了可以選擇在抵港後立即前往衛生
署設於亞洲國際博覽館的臨時樣本採集
中心，收集及交回樣本外，亦可以選擇
在家居檢疫期間自行於居所收集樣本。
不過，家居檢疫者不能外出，提交深
喉唾液樣本可能面對困難，GOGOV-
AN及Pickupp會提供上門收取樣本速遞
服務，有需要人士可以登入兩間公司的

網 頁 (www.
gogovan.com.hk/
covid-19-testing/或 hk.
pickupp.io/zh/blog/
COVID-19-sample) 登
記。
服務承辦商在接獲抵港
人士的服務要求後，會到該
人士登記的檢疫地址收取樣
本瓶，即日送往衛生署轄下
13間指定診所或公共衛生化
驗服務處。
兩間公司的收費均為100
元，並只接受信用卡付款，但
倘參加者居於離島及偏遠地
點，則未必可以使用服務，須
自行聯絡服務承辦商查詢。


